
Заманауи адамның тағамы оған қажетті пластикалық және энергетикалық материалдар көзі ғана емес, сонымен қатар алиментарлы емес (тағамдық емес) табиғи текті құрамдас бөліктерді – радионуклидтер, улы химикаттар, нитраттар, микотоксиндер, әртүрлі текті биологиялық ластағыштар және басқа бөгде заттар тасымалдаушысы болып табылады. [1]

Осыған орай заманауи тамақ туралы ғылым толық құнды, рационалды және қауіпсіз тамақтануды ұйымдастырумен қатар, емдік және профилактикалық тағайындалған өнімдерге ерекше көңіл бөледі. Өйткені Қазақстан халқының тамақтану құрылымы теңгерілген тамақтану формуласынан, ең алдымен микронутриенттерді – витаминдерді, микроэлементтерді, қанықпаған май қышқылдарын, жеке мүшелер мен жүйенің функциясы мен зат алмасуды реттеуде маңызды көптеген өсімдік текті органикалық қосылыстардың деңгейі бойынша ауытқулары бар
Нормаларға сәйкес келу шартарында да қалыпты тағамдық рацион адамды үнемі қажетті дәрумендер мен басқа элементтер мөлшерімен қамтамасыз етпейді. Адам денсаулығы үшін тамақтанудың толық құндылығы ғана емес, оның профилактикалық және детоксикациялау қызметі аса маңызды болды. Бұл көп дәрежеде рационалды тамақтану құрылымына қойылатын заманауи талаптарды анықтайды [2].

Сондықтан тамақ өнеркәсібінің заманауи даму тенденциялары әлемде «салауатты» деп аталатын өнімдер: аз калориялы, витаминдер, минералды заттар мөлшері жоғары, қорғау қасиеттері бар өнімдерді өндіруге бағытталған. Мұнда антистресстік, адаптогенді, сергіткіш, радиопротекторлық қасиеттері бар өнімдерді құру аса қызығушылық тудырып отыр. 
Тамақтану тәжірибесіне жануар және өсімдік текті шикізаттарды қолдану, құрама өнімдерді енгізу пайдасы олар теңгерілген ақуыздар, аминқышқылдар, дәрумендер, микро- және макроэлементтер, тағамдық талшықтар және басқа пайдалы заттар қосу есебінен рационды жақсартады. Соңғы уақытта тамақ өнеркәсібі  жергілікті емдік өсімдіктерге аса қызығушылық көрсетіп отыр, себебі олардың құрамында әртүрлі биологиялық белсенді заттар бар: алкалоидтар, гликозидтер, сопониттер, эфирмайлары, витаминдер, фитонцидтер, органикалық қышқылдар және басқалары [3].

Табиғатпен мөлшерленген қатынастағы заттардың күрделі кешені емдік әсермен қатар, зат алмасуды жақсартады, ағзаны жалпы реттейді, оның ішкі ортасының күйін қалыпқа келтіреді, ағзаның зиянды заттарға қарсы тұру қабілетін арттырады [2]. 

Сонымен қатар құрама өнімдер өндіруде қолданылатын көптеген өсімдіктер мен оларды өңдеу өнімдері  дайын өнімдердің жоғары органолептикалық көрсеткіштерін қамтамасыз етеді. 

Өз биохимиялық тегі бойынша емдік - техникалық шикізат синтетикалық текті тағамдық қоспаларға қарағанда адам ағзасына жақын, ағзаға жұмсақ әсер етеді, олардың физиологиялық белсенділігі кеңірек және сондықтан кері әсерлер тудырмайды. Бұл бағыттағы кең басымдықтар мәдени және жабайы шикізаттар негізінде қорғау әрекеті бар тағамдық қоспалар ретінде қолданыла алатын жеңа дәстүрлі емес өсімдіктерді қолданып әзірленген құрама сүт-өсімдікті өнімдер болып табылады.

Сүт негізіне дәстүрлі емес өсімдік текті шикізатты енгізген кезде этникалық топ территориясында өсетін, осы өнімді тұтынатын өсімдіктерді қолданған жөн. 

Заманауи адам рационы әдетте бірнеше құрамдас бөліктен тұратын күрделі рецептуралық құрамды тамақ өнімдерінен тұрады, бұл өздігінен бағыт – өсімдік текті шикізатпен байытылған құрама тамақ өнімдерін   құрастыруды дамытуды негіздейді. 

Соңғы жылдары біздің елімізде және шетелде сүт-өсімдікті өнімдер деп аталатын сүт негізіндегі құрама өнімдер кең тарала бастады.

Сүт - өсімдікті (құрама) және «басқа» өнімдер терминологиясын қалыптастыру принциптері CODEX ALIMENTARIUS-та мазмұндалған.

 CODEX ALIMENTARIUS сәйкес дайын өнімнің 50% ақуыз (май, көмірсу) бөлігін басқа классты шикізаттардың ақуызымен (майымен, көмірсуымен) алмастырылған шикізаттан дайындалатын өнімдер «құрама»  өнімдерге жатады.

Әзірленетін құрама өнімдерге келесі талаптар қойылады:  құрамдас құрамның жоғары биологиялық құндылығы мен теңгерімділігі. Технологиялылығы; оларды өндіруге арналған шикізат пен толтырғыштар жетімділігі мен арзандылығы; сақтау барысында тұрақтылығы; адамдардың әдеттерін, дәстүрлі және ұлттық ерекшеліктерін  сәйкес келуі қажетті жоғары органолептикалық  көрсеткіштер.

Сүт негізінде мақсатты әрекеттегі құрама өнімдердің жаңа түрлерін құру және өндіру сұрыптаманы кеңейтуге, сүттің барлық құрамдас бөліктерін, туынды сүт шикізатын және әртүрлі тағамдық мақсатқа арналған өсімдік текті байытқыштарды максималды қолдануға мүмкіндік береді, ағзаның иммундық статусын жоғарылатуға және халық тобының ауруға шалдығуын азайтуға ықпал етеді [4].
Нәтижесінде,  қазіргі уақыттағы  сүт - белокты негіз әртүрлі қоспалармен, соның ішінде өсімдік текті қоспалармен: дәнді-дақылдармен, көкөніс, жемістермен араластырылатын өнімдер құрылуда. Бұл тағамның амин қышқылдық және витаминдік құрамы бойынша жоғары теңгерілу деңгейін қамтамасыз етеді.

